
TĀ TE KAIAKO WHĀRANGI
Ngohe Aromatawai: Kāore te aroha i ahau!
Paerewa Paetae Te Reo Rangatira 91810: Te tūhura i te reo takitaki
Aronga: Te Reo Rangatira 3.8A v1
Whiwhinga: 4

Te Horopaki
I tēnei ngohe ka tūhura koe i ngā hanga o te reo takitaki o te waiata tawhito – he waiata aroha rānei, he waiata tangi rānei. Māu te waiata e whiriwhiri, ā, mā te kaiako e whakaae. Kia tūpato kei iti rawa ngā kōrero whakamārama o taua waiata.
Ko te whāinga matua o te ngohe nei ko te reo takitaki o te waiata. Hei whāinga kē atu, ka rapu koe i ngā kōrero o te kaitito, o te take i titoa ai te waiata, o te waiata i ēnei rā, o te aha atu, o te aha atu. 
Ka whakariterite i te take o te waiata, i ngā kōrero me ngā kitenga, ā, ka huri hei kauhau mā ērā atu o te ranga ākonga.
Ka whakawākia te kauhau i te take me ngā tikanga o te waiata tawhito, i te whakaatu i ngā hanga o te reo takitaki, i ngā kōrero kē atu o te waiata i whiriwhiri rā koe. Ka whakawākia hoki tōu kaha ki te kauhau me te mārama o tōu reo.

Hei Mahi
1. Whiriwhirihia te waiata tawhito hei tūhura – he waiata aroha rānei, he waiata tangi rānei. Whakamōhiotia atu ki tōu kaiako.
2. Rapua ngā korero o te waiata – te kaitito, te take, te hunga waiata, te aha atu, te aha atu. Ki te kore ngā kōrero e rahi me kōrero ki tōu kaiako.
3. Ka tautuhi i ngā hanga o te reo takitaki o te waiata – te rangi, te hī, te tikanga orowaru, te aha atu, te aha atu.
4. Ina hiahia, waiatahia te waiata ki te taupānga SoundCloud Studio e puta ai te tuhinga puoro hei wāhanga o te kauhau.
5. Ka whakariterite i te kauhau me ngā kīnakitanga, ā, ka kauhau atu i tāu i ako ai ki te ranga. 
6. Ka matapaki koutou ko te ranga i ngā āhuatanga o te reo takitaki o te mōteatea.
Kei wareware, me whakariterite e koutou ko te ranga te roanga o te wā e tutuki ai ngā mahi katoa!

